
Mál nr. 87/2022 

Nafn málskotsaðila (M)  

Nafn varnaraðila (V) 

Heiti vátryggingar: Ábyrgðartrygging ökutækis.  

Skráningarnúmer ökutækis: (X).   

 

 

Sönnun tjóns. Skaðabótaábyrgð.  

Gögn.  

1. Málskot móttekið 14. mars 2022, ásamt fylgiskjölum. 

2. Tölvupóstur V, dags. 20. maí 2022. 

3. Tölvupóstur M, dags. 25. maí 2022, ásamt myndum.  

 

Málsatvik.   

Í tjónsskýrslu Aðstoðar&Öryggis dags. 14. febrúar 2022 kemur fram að eigandi M hafi haft samband 

til að tilkynna tjón á bifreið sinni sem var kyrrstæð og mannlaus á einkastæði við Ystasel umræddan 

morgun. M heldur því fram að að snjóruðningstækið X hafi kastað snjó og ís á bifreið hans og valdið 

þannig á henni tjóni. Á ljósmyndum sem fylgja skýrslunni sést snjór við hægra framdekk bifreiðar M, 

undir stuðara. Í framburði ökumanns X kemur fram að hann kannist ekki við að hafa rekist utan í neinn 

bíl á þessum tíma og að hann hafi ekið hægt og varlega.  

M telur að tjón á bifreið hans megi rekja til notkunar X og telur það sannað með myndum og skýringum 

á þeim.  

V hefur hafnað bótaskyldu og vísar til framburðar ökumanns X um að hann kannist ekki við að hafa 

valdið neinu tjóni. Einnig vísar V til þess að gangstétt sé langt frá bifreið M og hafi þurft mikinn hraða 

hjá X til að skjóta snjó og ís þannig að stuðari á bifreið brotni. V telur að mynd af vettvangi sanni ekki 

að snjór hafi komið frá X, heldur gæti hann hafa komið frá öðrum bíl eða af öðrum ástæðum.  

 

Álit. 

Ágreiningur málsins lýtur að því hvort sannað sé að notkun snjóruðningstækisins X, þegar því var ekið 

um Ystasel, hafi leitt til þess að snjór og ís hafi kastast þannig að bifreið M að tjón varð á framhlið 

hennar.  

Sá sem heldur því fram að annar beri skaðabótaábyrgð á tjóni hans ber samkvæmt almennum 

sönnunarreglum sönnunarbyrði um að atvik hafi borið að með þeim hætti. Í þessu máli hefur M lagt 

fram myndir af bifreið sinni og aðstæðum á vettvangi. Ekki voru hins vegar vitni að atvikum eða fylgja 

upplýsingar um umferð um götuna í greint sinn. Ekki verður af þessum gögnum fyllilega ráðið að tjón 

á bifreið M verði eingöngu rakið til aksturs X en ekki einhvers annars. Hallann af þeim sönnunarskorti 

ber M og á því ekki rétt á bótum úr ábyrgðartryggingu snjóruðningstækisins X hjá V.  

Niðurstaða. 

M, Geri allt slf., á ekki rétt á bótum úr ábyrgðartryggingu ökutækisins US-U68 hjá V, TM tryggingum 

hf.  

 

Reykjavík, 21. júní 2022. 

 

______________________   ________________________      __________________________ 

 Þóra Hallgrímsdóttir           Hildigunnur Hafsteinsdóttir     Heiða Óskarsdóttir  

                       

  


